
XUNTA
DE GALICIA Xacobeo (& 2027

MEMORIA XUSTIFICATIVA DA MODIFICACION DA RELACION DE POSTOS DE
TRABALLO DA CONSELLERIA DO MEDIO RURAL

. OBXECTO

A presente memoria ten por obxecto xustificar a modificacién da Relacién de
Postos de Traballo (RPT) da Conselleria do Medio Rural, ao abeiro do disposto na
Lei 2/2015, do 29 de abril, do emprego publico de Galicia, mediante a incorporacion
dunha serie de actuacions destinadas a adaptacion da estrutura organizativa e
funcional dos servizos vinculados ao dispositivo de prevencién e defensa contra
incendios forestais.

As modificaciéns propostas responden a necesidade de adecuar a configuracion da
RPT & evolucién funcional, organizativa e operativa experimentada nos distintos
ambitos afectados, garantindo unha adecuada correspondencia entre as funcidns
efectivamente desenvolvidas, a estrutura administrativa existente e a
configuracién dos postos de traballo.

En concreto, a modificacion comprende as seguintes actuacions:

a) creacion dunha estrutura especifica adscrita & Direccién Xeral de Defensa do
Monte destinada & Unidade de Directores/as de Extincién (UDEX);

b) adecuacion da configuracion de determinados postos técnicos vinculados ao
Servizo de Prevencidon e Defensa contra Incendios Forestais (SPIF), mediante a sua
inclusiéon no acordo de condicidns especificas, a adaptacion da sua dependencia
funcional, a homoxeneizacién da sta denominacién e a apertura de determinados
postos ao subgrupo A2;

c) Modificacién da adscricion territorial dun posto de traballo de vixilante-
emisorista na provincia de Lugo

Il. MARCO NORMATIVO E ORGANIZATIVO

A Lei 2/2015, do 29 de abril, do emprego publico de Galicia, configura a relacion de
postos de traballo como o instrumento técnico basico de ordenacion do persoal das
administraciéns publicas galegas, a través do cal deben determinarse as
caracteristicas esenciais dos postos, os requisitos esixidos para o seu desempeiio,
os sistemas de provision e a sUa adscricion organica e funcional.

Neste marco normativo, a configuracién da RPT debe responder aos principios de
eficacia administrativa, racionalizaciéon organizativa, adecuacién funcional dos

recursos humanos e utilizacion eficiente dos medios publicos, garantindo a
correspondencia entre a estrutura administrativa formalmente configurada e as
necesidades reais de funcionamento dos servizos.

O dispositivo de prevencion e defensa contra incendios forestais da Comunidade
Auténoma de Galicia experimentou nos ultimos anos unha importante evolucién
funcional derivada, entre outros factores, da crecente complexidade técnica dos
incendios forestais, da implantacién de novas metodoloxias de coordinacién
operativa, da progresiva especializacion das funcidns técnicas asociadas a direccién
e xestién das emerxencias e da adaptacion das estruturas de apoio e mantemento
do operativo.

Esta evolucién funcional require a correspondente adaptacién dos instrumentos de
ordenacion de persoal, co obxecto de asegurar que a configuracion da RPT
responda adecuadamente as necesidades organizativas consolidadas e as funcidns
efectivamente desempefiadas polos distintos édrganos e unidades.

As actuaciéns propostas responden a adaptacién da organizacion administrativa a
necesidades operativas consolidadas, derivadas da evolucion do dispositivo e da
experiencia acumulada na sua aplicacion practica.

111.1. CREACION DA UNIDADE DE DIRECTORES/AS DE EXTINCION (UDEX)

Antecedentes e contexto organizativo

No marco da evolucién do dispositivo autonémico de prevencion e defensa contra
incendios forestais, e particularmente tras a implantacion progresiva do Sistema
Estrutural de Mando Operativo (SEMOP) recollido no Plan de prevencion e defensa
contra os incendios forestais de Galicia (PLADIGA), puxose de manifesto a
necesidade de reforzar as capacidades de direccion, coordinacion avanzada e apoio
operativo nos incendios forestais de maior complexidade.

O SEMOP configura unha estrutura modular de xestion operativa baseada na
especializacion funcional, na coordinacién permanente dos recursos de intervencién
e na organizacion xerarquizada da direccion das emerxencias, incorporando
funcidéns especificas asociadas & direcciéon técnica da extincién, planificacion,
operacions, loxistica, coordinacion aérea e organizacion sectorial do incendio.

A implantacion efectiva deste modelo organizativo require dispofier de persoal cun
elevado grao de experiencia operativa, coflecemento técnico especializado,
capacidade de coordinacién de recursos complexos e dispofiibilidade para actuar en
escenarios de elevada simultaneidade de incendios, afectaciéon a persoas e bens
non forestais ou situacions de especial dificultade operativa.

Neste contexto, no PLADIGA 2023 configurouse funcionalmente a Unidade de
Directores/as de Extincion (UDEX), como estrutura especializada de apoio &
direccion operativa dos incendios forestais.

Desde a sua implantacidn, determinadas funciéns propias desta unidade vefien
sendo desenvolvidas mediante a asignacién funcional de efectivos pertencentes 4
escala de Axentes Facultativos Medioambientais, sen que exista na actualidade
unha estrutura administrativa especifica incorporada & Relacion de Postos de
Traballo.

Necesidade organizativa da modificacion

A experiencia operativa acumulada desde a implantacion funcional da UDEX
permitiu constatar a utilidade organizativa dunha estrutura especializada de
coordinacién avanzada, especialmente nos incendios forestais caracterizados por
unha elevada complexidade organizativa, pola simultaneidade de mdultiples lumes
activos ou pola necesidade de coordinacion reforzada dos medios de intervencion.

Non obstante, a inexistencia dunha estrutura propia na RPT obriga actualmente a
desenvolver estas funcidns mediante mecanismos provisionais baseados na
reasignacién funcional de efectivos adscritos aos distritos forestais.

Esta situacion presenta limitacidéns organizativas relevantes.

Por unha banda, dificulta a consolidacion estable da unidade, ao non existir postos
especificamente configurados para o desempefio permanente destas funcidns nin
unha estrutura administrativa propia que permita asegurar a continuidade
organizativa, a especializacion técnica e a planificaciéon estable dos recursos
humanos vinculados a unidade.

Por outra banda, a necesidade de detraer efectivos da estrutura territorial
ordinaria para atender funcidns especializadas de coordinacidn avanzada repercute
sobre a organizacion ordinaria dos distritos forestais, afectando a sua capacidade
operativa e xerando dependencias de solucidéns organizativas provisionais.

Consecuentemente, resulta necesario dotar a UDEX dunha cobertura estrutural
especifica na Relacion de Postos de Traballo, mediante a creaciéon de postos
expresamente adscritos ao desenvolvemento destas funciéons e cun ambito de
actuacién autondémico.

A modificacidn proposta pretende, por tanto, consolidar administrativamente unha
capacidade operativa xa existente no dispositivo desde o ano 2023, garantindo a
sua continuidade funcional, a estabilidade organizativa da unidade, a adecuada

implantacion do SEMOP e o mantemento simultaneo da capacidade operativa
ordinaria da estrutura territorial.

Estrutura proposta

Actualmente, a estrutura administrativa non dispén de postos técnicos
especificamente adscritos a estas funciéns, polo que se propén a creacién de 15
postos de Axentes que realicen estas funcions de coordinacion durante a Extincion,
baixo dependencia directa do Director Xeral de Defensa do Monte, e cun dmbito de
actuacion de caracter autondmico. As caracteristicas dos postos mencionados e
cuxa creacion se propon son as seguintes:

POSTOS NIVEIS Subgrupo CORPO/ FORMA DE
ESCALA o) [o])
1 Axente Coordinador/a autondmico/a 25 c1 EAFM | Libre designacion
UDEX (con dependencia directa do
DXDM)
2 Axentes coordinador | e Il UDEX (con 22 c1 EAFM Concurso
dependencia do Axente Coordinador/a especifico

Autondmico/a UDEX)

12 Axentes UDEX (con dependencia do 20 c1 EAFM | Concurso ordinario
Axentes coordinador | e Il UDEX)

A estrutura proposta configirase cun modelo xerarquico e funcional adaptado as
necesidades operativas da unidade e as funcidns de coordinacién e apoio técnico
que lle corresponden no marco do dispositivo de defensa contra incendios
forestais.

Xustificacion das formas de provision

1.1 posto de Axente Coordinador/a Autonémico/a UDEX; Libre designacion

A Lei 2/2015, do emprego publico de Galicia, establece no seu artigo 91 o caracter
excepcional da provision por libre designacion para aqueles postos que, polas suas
especiais caracteristicas, requiran este sistema de cobertura.

Complementariamente, a Resolucidon da Direccion Xeral da Funcion Publica do 25 de
febreiro de 2016 establece os criterios de excepcionalidade aplicables & tramitacién
das relaciéns de postos de traballo nos supostos de utilizacién da libre designacién
en niveis iguais ou inferiores ao nivel 28.

No presente caso concorren circunstancias obxectivas que xustifican a utilizacion
deste sistema de provision, ao concorrer circunstancias de especial
responsabilidade, coordinacion estratéxica e direccion funcional de caracter
autonomico.

O posto de Axente Coordinador/a Autondmico/a UDEX exerce funcions de
coordinacién estratéxica da unidade, organizacién dos efectivos adscritos,
planificacion do despregue operativo, direccion funcional da estrutura e
coordinacién inmediata coa Direccion Xeral de Defensa do Monte, este posto se
crea baixo a dependencia directa do/a director/a xeral de Defensa do Monte.

Asi mesmo, as funciéns atribuidas ao posto estan directamente vinculadas a
xestion operativa de situacions de emerxencia de elevada complexidade, requirindo
dispofiibilidade permanente, capacidade de coordinacién inmediata, elevada
autonomia funcional e unha relacidn directa de coordinacién e confianza funcional
co érgano directivo responsable do dispositivo.

A singularidade funcional do posto, o seu dmbito de actuacién autondmico, a
elevada responsabilidade asociada & coordinacion operativa avanzada dos incendios
forestais e a sua especial vinculacion funcional coa direccion do dispositivo
permiten apreciar as circunstancias excepcionais que xustifican a utilizaciéon do
sistema de libre designacion.

2. Dous postos de Axentes Coordinadores/as UDEX: Concurso especifico

De conformidade co disposto no artigo 911 da Lei 2/2015, do 29 de abril, do
emprego publico de Galicia, os postos de traballo da Administracion deberan ser
provistos, con caracter xeral, polo sistema de concurso, e de maneira particular
mediante concurso especifico para aqueles postos que, polas suas peculiares
caracteristicas, asi se determine nas relacions de postos de traballo (RPTs).

No caso dos Axentes Coordinadores/as UDEX considérase plenamente xustificado o
concurso especifico como sistema de provisiéon, atendendo a que estes postos
require de experiencia acreditada en direccion e coordinacién de incendios forestais
complexos, cofiecementos especializados na aplicacion do Sistema Estrutural de
Mando Operativo (SEMOP), capacidade de toma de decisiéns en situaciéns de
emerxencia e elevada simultaneidade, coordinacion de medios terrestres e aéreos,
capacidade de planificacién operativa e organizacién de dispositivos de extincion
de ambito superior ao distrito, dispofibilidade e adaptacion a escenarios de elevada
presion operativa.



As copias en papel deste documento tefien condicion de
copia e seran verificables a través deste codigo.
CVE: MysN4mJatDL7  https://sede.xunta.gal/cve

=l
435

[E g2

A natureza destas funcions fai necesario valorar non sé os méritos xerais do
persoal aspirante, senén tamén capacidades, aptitudes, cofiecementos técnicos e
experiencia especifica directamente vinculados co desempefio efectivo do posto,
mediante os mecanismos previstos regulamentariamente para o concurso
especifico.

Neste sentido, o artigo 20.6 do Decreto 151/2022 prevé expresamente que o
concurso especifico inclia unha segunda fase dirixida & valoracién de capacidades,
aptitudes ou cofiecementos relacionados co posto, mediante probas practicas,
memorias, entrevistas, test profesionais ou sistemas similares.

A utilizacién deste sistema de provision considérase especialmente adecuada para
garantir que os postos de coordinacion da UDEX sexan desempefiados por persoal
cun perfil profesional altamente especializado e adaptado as funcidéns de direccién
operativa avanzada que desenvolve esta unidade.

Todo o anterior xustifica que a proposta de creacion de quince postos para a UDEX
na RPT responde & necesidade de dotar de cobertura estable, permanente e
estrutural unha capacidade operativa xa existente no dispositivo desde o ano 2023,
recofiecida no PLADIGA e validada pola experiencia operativa acumulada durante a
sta implantacion funcional.

A creacion destes postos permitirda consolidar unha estrutura especializada de
apoio operativo e coordinacién avanzada nos incendios forestais de maior
complexidade, garantindo unha maior continuidade organizativa, unha resposta
mais eficaz en escenarios de simultaneidade e unha aplicacion mais efectiva do
Sistema Estrutural de Mando Operativo (SEMOP).

Asi mesmo, ao tratarse de postos de nova creacion especificamente adscritos &
UDEX e cun ambito funcional autondmico, evitase a dependencia de solucions
provisionais baseadas na reasignacion de efectivos dos distritos forestais,
garantindo o mantemento da sua capacidade operativa ordinaria e reforzando, ao
mesmo tempo, a eficacia global do dispositivo de defensa contra incendios
forestais.

Deste modo, créanse 15 postos especificos e diferenciados, cun ambito territorial
autonomico, sen comprometer os recursos humanos xa asignados aos distritos.

ll. 2 INCLUSION DE SETE POSTOS NO ACORDO DE CONDICIONS DE TRABALLO
DO PERSOAL FUNCIONARIO PERTENCENTE AOS SUBGRUPOS A1 E A2 DO
SERVIZO DE PREVENCION DE INCENDIOS FORESTAIS

O persoal técnico do Servizo de Prevencion de Incendios que presta servizos nos
diferentes centros de coordinacién de incendios forestais ten regulada a prestacién
dos seus servizos no Acordo sobre as condicions de traballo do persoal funcionario
pertencente aos grupos Al e A2 da Xunta de Galicia do Servicio de Prevencion e
Defensa contra os Incendios Forestais.

As condicions especificas de traballo levan aparellado unhas retribucidns diferentes
aos demais postos de persoal funcionario, que se reflicten nun complemento
especifico diferencial ao igual que na percepcion dun complemento de
produtividade pola realizacién de determinadas quendas de garda.

Para a prestacion do servizo, no periodo de alto risco, nos diferentes centros de
coordinacién provincial é necesario que en cada quenda de garda haxa un xefe de
garda e un técnico de apoio ao xefe de garda.

Ata o ano 2019, tendo en conta que as funciéns de planificacion e ordenacién
forestal e extincion de incendios estaban no mesmo centro directivo, as funcions de
xefe de garda eran desempefiadas polos xefes de servizo do SPIF, xefes de servizo
de montes e as xefaturas de area (nivel 26), e as funcidéns de técnico de apoio eran
desempeiiadas polas unidades técnicas (nivel 25) e polos postos bases Al que
contan co requisito de titulacién de Enxefieria de Montes.

Adicionalmente, mediante Acordo do Consello da Xunta de Galicia do 13 de xufio de
2019 aprobouse unha nova RPT na que se crearon determinados postos (xefaturas
de area e un posto base subgrupo A1 dependente da Direccidén Territorial de Lugo)
que, malia desempefiar funciéns vinculadas as gardas, non foron incluidos no citado
acordo de condiciéns especificas.

Por outra banda na Direccion Territorial da Corufia, hai un posto base subgrupo A1
(codigo: MRC991000015001015- requisito de titulacién enxefieria de montes), que
na RPT depende do Director/a Territorial pero que na practica estd adscrito ao
servizo de prevencion de incendios xa que resulta necesaria a sUa incorporacion as
diferentes quendas de gardas e non estd incluido no acordo de condiciéns

especificas ao tratarse dun posto base que ten dependencia do titular do centro
directivo.

Co fin de poder contar cun dispositivo apropiado para realizar as gardas de
incendios, de conformidade co previsto no acordo de condicidns especificas, é
preciso dotar os anteditos postos coas retribucions recofiecidas no dito acordo, o
que permite ter adecuadamente dimensionado o servizo para a realizacion das
gardas de incendios:

Codigo de posto Denominacion Centro directivo

MRC991080115001010 XEFATURA AREA DEFENSA CONTRA DIRECCION TERRITORIAL DA CORUNA -
INCENDIOS Il SFPIF

MRC991080115001011 XEFATURA AREA DEFENSA CONTRA DIRECCION TERRITORIAL DA CORUNA -
INCENDIOS I SFPIF

MRC991080127001009 IXEFE/A DE AREA DEFENSA CONTRA DIRECCION TERRITORIAL DA LUGO- SFPIF
INCENDIOS Il

MRC991080132001011 XEFE DE AREA DEFENSA CONTRA INCENDIOS [DIRECCION TERRITORIAL DE OURENSE -
Il SFPIF

MRC991080136001011 XEFE DE AREA DEFENSA CONTRA INCENDIOS [DIRECCION TERRITORIAL DE PONTEVEDRA-
Il SFPIF

MRC991000015001015 POSTO BASE A1 DIRECCION TERRITORIAL A CORUNA

MRC991080127001004 POSTO BASE A1 DIRECCION TERRITORIAL A LUGO

A totalidade dos postos estan ocupados, ben por funcionarios en comisién de
servizos, en destino definitivo ou mediante interinidade. A modificacion que se
plantexa é a aplicacién das condicidns do acordo de funcidns, non a modificacién
das funciéns que vefien realizando de xeito habitual nos seus diferentes postos.

No caso do posto base subgrupo A1 do Departamento Territorial da Corufia,
ademais da inclusién do acordo é preciso recodificalo para que pase a depender do
servizo de prevencion de incendios forestais, toda vez que se trata dun posto que
ten unhas funciéns concretas que difiren do acordo xeral de que os postos bases
deben depender do titular do centro diretivo.

Modificacion dos postos base subgrupo A1 a Técnico/a de Apoio ao SPIF

Co fin de homoxeneizar a organizacién dos postos do Servizo de Prevencién de
Incendios Forestais nas distintas provincias, considérase mais apropiado modificar
a denominacion dos postos base A1 das provincias da Corufia e Lugo que no
apartado anterior se relacionan e que pasan a depender do Servizo de Prevencién
de Incendios Forestais, pasando a denominarse, ao igual que os existentes nas
provincias de Ourense e Pontevedra, «Técnico/a de Apoio ao SPIF».

Asi mesmo, co fin de facilitar a cobertura destes postos e favorecer a promocién
profesional do persoal funcionario do subgrupo A2, considérase conveniente abrir
os catro postos a escala de enxefieiros técnicos, especialidade enxefieria técnica
forestal, sen que iso supofa alteracion das funciéns efectivamente desempefiadas
nin da sua configuracion organizativa.

Cdémpre sinalar, ademais, que a apertura destes postos a citada escala non afecta &
situacion administrativa do persoal funcionario que actualmente os desempefia con
caracter definitivo, nin altera os dereitos derivados da ocupaciéon dos mesmos. Non
existe na actualidade ningun procedemento de provisién pendente respecto destes
postos ao estar todos eles ocupados en destino definitivo.

A proposta de apertura dos postos ao subgrupo A2 formulase partindo da
premisa de que a modificacion non comporte, en ningiin caso, a perda dos
destinos definitivos actualmente ocupados nin a alteracion da situacidn
xuridica dos seus titulares. Neste sentido, a medida ten por finalidade ampliar
as posibilidades de cobertura futura dos postos e favorecer a promocidn
profesional do persoal funcionario, producindo efectos unicamente cando se
xeren situacions de vacante e sen incidencia sobre os destinos definitivos
actualmente consolidados.

CODIGO DE POSTO DENOMINACION DO POSTO ESCALA SUBGRUPO NIVEL
MRC991080115001213 TECNICO/A DE APOIO AO SPIF EME3/ESE5 A1-A2 20
MRC991080127001004 TECNICO/A DE APOIO AO SPIF EME3/ESES A1-A2 20
MRC991080132001010 TECNICO/A DE APOIO AO SPIF EME3/ESES A1-A2 20
MRC991080136001010 TECNICO/A DE APOIO AO SPIF EME3/ESE5 A1-A2 20

111.3. MODIFICACION DA ADSCRICION TERRITORIAL DUN POSTO DE VIXILANTE-
EMISORISTA DO SPIF

Contexto organizativo

Os postos de vixilante-emisorista integrados no Servizo de Prevencion e Defensa
contra Incendios Forestais tefien atribuidas funciéns vinculadas tanto a vixilancia e

deteccion de incendios forestais como ao apoio as tarefas de comunicacién e
coordinacién desenvolvidas nos centros de coordinacién do dispositivo.

A distribucién territorial destes postos debe responder as necesidades reais de
funcionamento do servizo, garantindo unha adecuada utilizacién dos recursos
humanos dispoiiibles e a adaptacién da estrutura de persoal & evolucién
organizativa do dispositivo.

Neste sentido, nos ultimos anos produciuse unha progresiva implantacion de
medios tecnoldxicos de apoio & vixilancia forestal, complementando os sistemas
tradicionais de vixilancia fixa. Paralelamente, a organizacién dos centros de
coordinacién experimentou cambios derivados da aplicacion do Acordo sobre as
condicions de traballo do persoal funcionario do Servizo de Prevencién e Defensa
contra Incendios Forestais, asinado o 22 de xullo de 2024, que supuxeron a
necesidade de reforzar a dotacién de persoal adscrito a estas unidades para
garantir a continuidade do servizo.

Necesidade da modificacion

Na actualidade existe na Relaciéon de Postos de Traballo un posto de Vixilante-
emisorista, pertencente a4 Escala Especial de Bombeiro Forestal, especialidade
Emisorista/Vixilante Fixo, identificado co cédigo MR.C99.50.062.27290.030,
adscrito territorialmente & comarca da Marifia Oriental e localizado en
Mondoiiedo.

O citado posto quedou vacante o dia 19 de xaneiro de 2026, circunstancia que
permite abordar a presente modificacion sen afectar a situacién administrativa do
persoal funcionario con destino definitivo.

Asi mesmo, considérase que a actual adscricién territorial do posto non responde
as necesidades operativas prioritarias do dispositivo, mentres que o Centro de
Coordinacion Provincial de Lugo presenta unha necesidade efectiva de reforzo
dos efectivos destinados as funciéns de comunicacion e coordinacion asociadas ao
funcionamento ordinario do operativo.

Consecuentemente, resulta necesario adaptar a distribucidn territorial dos
recursos humanos as necesidades reais do servizo, reforzando aquelas unidades
nas que existe unha maior demanda funcional.

Modificacion proposta

Co fin de adecuar a configuracion da Relacidn de Postos de Traballo & organizacion
efectiva do dispositivo, proponse:

e a amortizacion do seguinte posto vacante:

Cédigo do posto Denominacion Escala / especialidade Localidade
Especial (Escala de
EMISORISTA-VIXILANTE Bombeiro Forestal

MR.C99.50.062.27290.030 "~ Mondofiedo

FIXO especialidade
Emisorista/Vixilante Fixo)

e e a creacion dun novo posto coas mesmas caracteristicas profesionais,
adscrito a Xefatura Provincial do Servizo de Prevencion e Defensa contra
Incendios Forestais de Lugo, para a prestacion de servizos no Centro de
Coordinacion Provincial.

Caodigo do posto Denominacion Escala / especialidade Localidade
Especial (Escala de

EMISORISTA-VIXILANTE Bombeiro Forestal

FIXO especialidade
Emisorista/Vixilante Fixo)

MRC991080127001213 - Lugo

A modificacién proposta non implica incremento do nimero global de efectivos nin
creacion de novas estruturas administrativas, limitdandose a unha reordenacion
interna dos recursos humanos existentes.

A medida permitird reforzar a capacidade operativa do Centro de Coordinacion
Provincial de Lugo, adecuando a distribucidn territorial dos postos as necesidades
actuais do servizo e contribuindo a unha utilizacién mais eficiente dos recursos
dispofiibles.

A secretaria xeral técnica

Marta Forés Lojo



